
				এই পাতাটির মুদ্রণ সংশোধন করা প্রয়োজন। 
[58] હૈં Srabasti Colombo
কল্যাণীয়াসু
তোর বিজয়ার প্রণাম সমুদ্র পার হয়ে আজ এখানে এসে
পৌছল। রথীরা এসে পৌছবে কাল সন্ধ্যাবেলায়। আমি ভিক্ষাপাত্র হাতে নিয়ে দেশে দেশে ঘুরে বেড়াচ্চি— হাতে নিয়ে বললে ঠিক হয় না, কণ্ঠে নিয়ে। এ বিদ্যা আমার অভ্যস্ত নয়, তৃপ্তিকরও নয় । সুতরাং দিনগুলো যে মুখে কাটচে তা নয়। জীবনের পূর্বাহু সোনার স্বপন নিয়ে অতীত হয়েচে, জীবনের সায়াহ্ন সোনার সন্ধান নিয়ে তীত হয়ে উঠল । যখন মন শ্রান্ত হয়ে পড়ে তখন বিশ্বভারতীকে মরীচিকা বলে মনে হয়— তখন বুঝতে পারি যখন কবিৰ রচনা করেচি সেই ছিল আমার বাস্তব কাজ, আর আজ যখন শুভানুষ্ঠানের পাকা ভিত্তি পত্তন করতে বসেচি এই হচ্চে মায়া । এ কি টিকবে ? আইডিয়া জিনিষটা সজীব, কিন্তু কোনো ইনষ্টিটু্যশনের লোহার সিন্ধুকে ত তাকে বাচিয়ে রাখা যায় না— মানুষের চিত্তক্ষেত্রে যদি সে স্থান পায় তবেই সে বৰ্ত্তে গেল। দেশের চিত্তের দিকে যখন তাকিয়ে দেখি তখন দেখতে পাই বিপুল কাটাবন— সেখানে খোচার আইডিয়ার মধ্যে ফসলের আইডিয়া কি জায়গা পাবে ? যাই হোক আমাদের শাস্ত্র বলেচেন বপন করতে, ফলের হিসেব করতে নিষেধ করেচেন। অতএব এমনি করেই দিন কাটবে, তার পরে দিন শেষ হয়ে গেলে আমার দায় যাবে চুকে।

	        এই পাতাটি অন্য কোনো ভাষায় উপলব্ধ নয়।

